სახელმწიფო საავადმყოფოს შექმნისა და განვითარების სტრატეგიული კონცეფცია
                                                                                                                                        (სამუშაო ვერსია)

რატომ სახელმწიფო საავადმყოფო?
1.დღევანდელი მოცემულობა სამედიცინო დარგში როგორც განვითარებულ, ასევე განვითარებად ქვეყნებში თითქმის აღარ ტოვებს ეჭვს იმაში, რომ კლინიკური მედიცინა არ არის ბიზნეს სექტორისათვის საინტერესო. არსებობს მედიცინის სხვადასხვა სექტორები სადაც კერძო კაპიტალის მუშაობა განსაკუთრებით მომგებიანი და შედეგიანია(ფარმაცია, თანამედროვე ტექნოლოგიები, ბიოლოგიური, ბიოქიმიური, ფიზიოლოგიური,გენეტიკური კვლევები და სხვა)მაგრამ კლინიკური მედიცინა, თუ მასში ყველაფერი სრულდება აკადემიური მედიცინის კანონზომიერებებისა და ადამიანების უფლებების დაცვის უზენაესობის პირობებში - კლასიკური ეკონომიკური კანონზომიერებების თანახმად კერძო კაპიტალისთვის საინტერესო არ არის. 
ამ თეზისის დადასტურებისათვის შეიძლება უამრავი მაგალითის მოყვანა ფაქტებით როგორც ჩვენი ქვეყნის შიგნით ასევე მის ფარგლებს გარეთაც.
2. ნებისმიერი კერძო საწარმო რომლის მიზანი აპრიორი არის მოგება, შეეცდება რისკების მაქსიმალურად შემცირებას და დანახარჯების ოპტიმიზირებას. შესაბამისად დარგის ისეთი საჭიროებები როგორიცაა - 
კადრების მომზადება და მათი უწყვეტი განათლება, 
აკადემიური კომპონენტის გაძლიერება და ხარისხის დონის მუდმივი ზრდა,
ხარჯვის სტაბილური ტრაექტორიის შენარჩუნება დაბალი დატვირთვის (შემოსავლების) პირობებში,
ულტრათანამედროვე ტექნოლოგიების დანერგვა
და ა.შ და ა.შ.
კომერციული საწარმოსთვის არის რისკის ზონა. შესაბამისად რისკების შემცირება არის საწარმოს ვალდებულება და არა ბრალეულობა.
აქ მაგალითების მოყვანა აუცილებელია, ამიტომ რამოდენიმე მაგალითი ჩვენი დღევანდელობიდან
დღეს არსებულმა სამედიცინო სისტემამ მნიშვნელოვნად გაზარდა მედიცინაში შემოსავლების პროგნოზირების შესაძლებლობა, რაც საფუძვლად დაედო ქვეყანაში რამოდენიმე სამედიცინო დაწესებულებათა ქსელის შექმნას, და მათ საერთაშორისო ფინანსურ სისტემებში ჩართვასაც. მაგრამ, არცერთ კერძო საწარმოს ქვეყანაში არ შემოუტანია მაგალითად რობოტი „დავინჩი“, რომლითაც დანარჩენი მსოფლიო უკვე ათ წელზე მეტია სარგებლობს... ქვეყნის მასშტაბით ერთად ერთი ხარისხიანი ბაქტერიოლოგიური ლაბორატორია შექმნილია დონორი ორგანიზაციების დაფინანსებით(ე.წ. ლუგარის ლაბორატორია)... ქვეყნის მასშტაბით არ არსებობს თანამედროვე მოთხოვნების შესაბამისი მორფოლოგიური ლაბორატორია... ჩვენს რეგიონში ოპერირებს რამოდენიმე ლაბორატორიის ფილიალი(ციტო, ლიმბახი, ნმედიცი და სხვა)იმიტომ რომ არც ერთ კერძო საწარმოს მათ შორი ქსელურსაც არ შეუქმნია თანამედროვე საჭიროებების შესაბამისი ლაბორატორია...
მაგალითების ჩამონათვალი ხელოვნურად შეწყდა მოცემული ტექსტის უზომოდ გაზრდის საშიშროების გამო.
3. დარგში არსებული გამოწვევები და შესაძლო ფორს მაჟორული გარემოებები არის სახელმწიფოს მართვის სფერო.  სახელმწიფოს მიერ კონტროლირებადი ინსტრუმენტების არ არსებობის შემთხვევაში, ერთადერთი შესაძლებლობა არის ბიზნესის ე.წ. სოციალური პასუხისმგებლობა რაც კეთილი ნების გამოვლინებაა და არ ექვემდებარება სახელმწიფო რეგულაციებს.
4. სახელმწიფოს ფუნდამენტალური ვალდებულებაა დაეხმაროს გასაჭირში მყოფ თავის მოქალაქეებს. შესაბამისად კატასტროფების მართვის საჭიროებებდან გამომდინარე სახელმწიფოს უნდა გააჩნდეს დიდი მოცულობის ურგენტული ნაკადის მართვის შესაძლებლობა. სწორედ ამ სტრატეგიული მიზნის შესრულებას უზრუნველყოფს მრავალპროფილური, ურგენტული სერვისების სრული სპექტრის მქონე კლინიკა რომელიც შესაძლებლობას მოგვცემს საჭიროების შემთხვევაში, ვმართოთ ურგენტულ პაციენტთა ნაკადი რათა თავიდან ავიცილოთ რისკები, და რეფერალისთვის საჭირო ხარჯები(ციფრები რეფერალისთვის დახარჯული თანხების და რეფერალის დროს ან შემდგომ სიკვდილიანობის).
5. რეგიონის ბიუჯეტიდან განხორციელებული სხვადასხვა სამედიცინო პროგრამების დაფინანსებების ეკონომია, ხარჯეფექტურობა, შედეგად მოცულობის გაზრდა.
6.იმის გამო რომ ევროპისა და არამარტო ქვეყნების უმეტესობაში ურგენტული სერვისების განმახორციელებელი კლინიკები არის სახელმწიფოს, მუნიციპალიტეტების ან საქველმოქმედო ორგანიზაციების მფლობელობაში, საერთაშორისო სადაზღვეო კომპანიები და სხვა ორგანიზაციები რომლებიც უზრუნველყოფენ ქვეყანაში შემოსული ვიზიტორების ჯანდაცვას, ცდილობენ დაამყარონ ურთიერთობა სახელმწიფო კლინიკებთან.
7.საუნივერსიტეტო კომპონენტი. მხოლოდ ერთი ფაქტი რომელიც უდავოა - ადგილობრივი საკადრო პოტენციალის რეალიზაციის აუცილებლობა როგორც საბაზისო განათლების ასევე პოსტდიპლომური სპეციალიზაციისა და უწყვეტი განათლების უზრუნველყოფის თვალსაზრისით
და ა.შ და ა.შ


 ორგანიზაციის ფორმირებისას აუცილებელია განისაზღვროს ორგანიზაციის მისია და მიზანი(მიზნები).
ზემოთ აღნიშნულიდან გამომდიანარე იკვეთება 
რესპუბლიკური საავადმყოფოს მისია
აიღოს პასუხისმგებლობა რეგიონში  სამედიცინო დარგის არსებული და მომოვალი გამოწვევების რეალიზაციაზე როგორც სამედიცინო, ასევე საგანმანათლებლო, კატასტროფების მართვის და დარგის სახელმწიფო სტრატეგიის განმახორციელებლის თვალსაზრისით.
მისიის შესამჩნევი ამბიციურობა ახსნადია და არ გამორიცხავს მისი შესრულების რეალისტურობას.
 სწორედ ამიტომ ორგანიზაციას ექნება არა მიზანი არამედ მიზნები რომლებიც თვისობრივად წარმოადგენენ დროში გაწერილ სამიქმედო გეგმას. მაშ ასე ახალი

რესპუბლიკური საავადმყოფოს მიზნები

1. არსებული შესაძლებლობების მაქსიმალურად ეფექტური გამოყენების პრინციპით შეიქმნას თანამედროვე ტექნოლოგიების მქონე კლინიკური ბაზა, რომელიც უზრუნველყობს მტკიცებადი მედიცინის პრინციპების სრულფასოვან რეალიზებას. ამასთან ტექნოლოგიების ათვისება და  განახლება გადაიქცეს არა ერთჯერადად განსახორციელებელ მიზნად, არამედ ჩამოყალიბდეს როგორც კლინიკის ფუნქციონირების მუდმივი  სისტემური მექანიზმი, და თავიდანვე შეიქმნას ორგანიზაციული და ფინანსური საფუძველი აღნიშნული მექანიზმის უწვეტი ფუნქციონირებისათვის.

2. განახორციელოს ფუნქციონირება მაქსიმალურად გამჭვირვალე ფინანსური მექანიზმის საფუძველზე. ორგანიზაციის ფინანსური ჩარჩო ჩამოყალიბდება არამარტო მოქმედი კანონმდებლობის შესაბამისად, რაც უდავოა, არამედ ფასწარმოქმნის სახელმწიფო სტრატეგიისა და ტარიფების გათვალისწინებით, რაც მნიშვნელოვნად გააუმჯობესებს როგორც სერვისის დამკვეთთან, ასევე მომხმარებელთან ურთიერთობას. აღნიშნული მექანიზმი შესაძლებელს გახდის შეიქმნას გამჭვირვალე კრიტერიუმები შერჩევითი კონტრაქტირების პრინციპის რეალიზაციისას, როგორც საწარმოს ასევე დამკვეთის თვალსაზრისით.


3. შეინარჩუნოს მუდმივმოქმედი სისტემა რომელიც უზრუნველყობს კლინიკის სრულ ინტეგრაციას რეგიონისა და ქვეყნის კატასტროფის მართვის სისტემაში. ამასთან უზრუნველყოს კლინიკის შიდა უსაფრთხოების თანამედროვე სტანდარტებთან შესაბამისი მექანიზმის შეუფერხებელი ფუნქციონირება.


4. თანამედროვე ტექნოლოგიებზე დაყრდნობით უზრუნველყოს როგორც ქვეყნის, ასევე ქვეყნის გარეთ არსებულ აკადემიურ დაწესებულებებთან ურთიერთობა, რაც შესაძლებელს გახდის მაღალი სირთულის მქონე სამედიცინო შემთხვევების კონსოლიდირებულ მართვას. როგორც დისტანციური კონსულტირების ასევე შესაბამისი სპეციალისტების მოწვევის საშუალებით. აღნიშნული მექანიზმი მნიშვნელოვან წვლილს შეიტანს სასწავლო პროცესში. ასევე შესაძლებელი გახდება ავადობის მართვის სტანდარტების უწყვეტი განახლება და აკადემიუტი სიახლეების დანერგვა და გამოყენება კლინიკურ პრაქტიკაში.


5. პროფესიული ცოდნის მუდმივი ამაღლება და განახლება ჩამოყალიბდეს როგორც მუდმივმოქმედი პრინციპი როგორც სამედიცინო ასევე აკადემიური, მენეჯმენტისა და ფინანსური ადმინისტრირების რგოლებისათვის.

6. უახლოვესი სამი წლის განმავლობაში ჩამოყალიბდეს როგორც რეგიონის საკვანძო სამედიცინო, კლინიკური და აკადემიური ცენტრი.


7. და ბოლოს - ნებისმიერი საწარმის შეფასების მთავარი კრიტერიუმი არის მისი საბოლოო პროდუქტი. ბათუმის რესპუბლიკურ საავადმყოფოში შეიქმნება სისტემა რომლის საბოლოო პროდუქტი აქნება
                                                                               მისი უდიდებულესობა ჯანმრთელი და კმაყოფილი პაციენტი!!!


კლინიკის სტრუქტურა

მოცემული სტრუქტურას საფუძვლად უდევს არა აისოს ან სხვა საერთაშორისო სერტიფიკატის შესაბამისი კრიტერიუმები არამედ რესპუბლიკური საავადმყოფოს მმართველი რგოლის გამოცდილება. შესაბამისად სამუშაო ვერსია შეიძლება დაკორექტირდეს სახადასხვა სტანდარტებისა და მოსაზრებების გათვალისწინებით


სამეთვალყურეო საბჭო
იქმნება აჭარის ჯანდაცვის მინისტრის (შპს) ან აჭარის მთავრობის თავმჯდომარის (სსპ) ბრძანებით და წარმოადგენს წარმომადგენლობით რგოლს რომლის შემადგენლობაშიც შედიან:
აჭარის ჯანდაცვის სამინისტროს ან მთავრობის წარმომადგენელი(ორივე შემთხვევაში ჯანდაცვის მინისტრი ან პირველი მოადგილე)
უნივერსიტეტის წარმომადგენელი (სამედიცინო ფაკულტეტის დეკანი)
საქართველოს ჯანდაცვის სამინისტროს წარმომადგენელი(სახელმწიფო საავადმყოფოების ქსელის შექმნის შემთხვევაში) - განხილვის საგანი
სავადმყოფოს პერსონალის წარმომადგენელი (ეთიკის კომიტეტის ხელმძღვანელი როგორც კლინიკის უდავო ავტორიტეტი)
აჭარის საკანონმდებლო ორგანოს წარმომადგენელი(ჯანდაცვის კომიტეტი) - განხილვის საგანი
აღნიშნული რგოლის ფუნქცია - იკრიბება წელიწადში ერთხელ. ისმენს დირექტორის წლიურ ანგარიშს(მიიღო ცნობათ). განიხილავს დამფუძნებლის მიერ წარმოდგენილ სტრატეგიულ საკითხებს.

საწარმოს ადმინისტრაცია

დირექტორი
ინიშნება დამფუძნების ბრძანებით. 
ახორციელებს საწარმოს მართვას მოქმედი კანონმდებლობის შესაბამისად.

კლინიკური მენეჯერი(დირექტორის მოადგილე)
ინიშნება დირექტორის მიერ დამფუძნებელთან შეთანხმებით
ახორციელებს კლინიკური პროცესების მართვას მოქმედი კანონმდებლობის შესაბამისად

ხარისხის მართვის მენეჯერი(დირექტორის მოადგილე)
ინიშნება დირექტორის მიერ
ახორციელებს საწარმოს ხარისხის კონტროლს მოქმედი კანონმდებლობის შესაბამისად

აკადემიური მენეჯერი(დირექტორის მოადგილე)
ინიშნება დირექტორის მიერ უნივერსიტეტის წარდგინებით
ახორციელებს აკადემიური პროცესემის ორგანიზებასა და მართვას

ფინანსური მენეჯერი(დირექტორის მოადგილე)
ინიშნება დირექტორის მიერ დამფუძნებელთან შეთანხმებით
ახორციელებს საწარმოს ეკონომიკური და ფინანსური სისტემების ასევე სერვისების მართვას

ტექნიკური მენეჯერი(დირექტორის მოადგილე)
ინიშნება დირექტორის მიერ
ახორციელებს საწარმოს სამეურნეო და ტექნიკური უზრუნველყოფის მართვას

უფროსი ექთანი
ინიშნება დირექტორის მიერ
ახორციელებს საწარმოს საექთნო საქმიანობის მართვას. სანიტარული და ჰიგიენური სისტემების მართვას
 
სასურველია ადმინისტრაციის უფლებამოსილების ვადა განისაზღვროს დირექტორის უფლებამოსილების ფარგლებში. დირექტორის უფლებამოსილების შეწყვეტის შემთხვევაში ყველა მათგანის სტატუსი ხდება - მოვალეობის შემსრულებელი, ვინემ არ იქნემა დამტკიცებული ახალი ბრძანებით. თუმცა აღნიშნული საკითხი საჭიროებს იურიდიულ ექსპერტიზას.

საწარმოს მართვის სთრუქტურული ერთეულები

კლინიკური საბჭო
ხელმძღვანელი - კლინიკური მენეჯერი.(მოიწვევს საბჭოს სხდომას, განსაზღვრავს შემადგენლობას, სპიკერი)
 შემადგენლობა:  აკადემიური მენეჯერი, ხარისხის მართვის მენეჯერი, უფროსი ექთანი (მუდმივი). დირექტორი, მოადგილეები, კლინიკური და აკადემიური მიმართულებების წამყვანი სპეციალისტები, ადმინისტრაციული ერთეულების მენეჯერები (საჭიროების შემთხვევაში)
საბჭო განიხილავს - რთულ კლინიკურ შემთხვევებს, სამედიცინო დახმარების ხარისხის დონეს, განიხილავს და ამტკიცებს ავადობის მართვის კლინიკურ სტანდარტებს და მასში შესატან ცვლილებებს. დაკორექტირებული შემთხვევების განხილვას. მოისმენს კლინიკური, აკადემიური და ხარისხის კონტროლის მენეჯერების ანგარიშებს. ასევე უფროსი ექთნის, კლინიკური ფარმაკოლოგისა და ეპიდემიოლოგის ანგარიშებს.
გადაწყეტილებები მიიღება ხმათა უმრავლესობით. გადაწყვეტილების შეჩერების უფლებამოსილება აქვს კლინიკურ მენეჯერს. საბჭო ვალდებულია თვითონვე შეიმუშაოს და დაამტკიცოს მიღებული გადაწყვეტილების იმპლემენტაციის მეთოდიკა და გზები, განსაზღვროს გადაწყვეტილების შესრულებაზე პასუხისმგებელი პირი.

აკადემიური საბჭო
ხელმძღვანელი - აკადემიური მენეჯერი.
შემადგენლობა: კლინიკური და ხარისხის მართვის მენეჯერები, კლინიკაში არსებული კათედრების ხელმძღვანელები(მუდმივი).  დირექტორი, მოადგილეები, კლინიკური და აკადემიური მიმართულებების წამყვანი სპეციალისტები(საჭიროების შემთხვევაში).
საბჭო განიხილავს - სასწავლო პროცესების მართვის საკითხებს. მოისმენს აკადემიურ მოხსენებებს. შეიმუშავებს და ამტკიცებს კლინიკის პერსონალის აკადემიური უწყვეტი განათლების მოცულობებს და განრიგს. შეიმუშავებს რეკომენდაციებს კლინიკის მატერიალურ ტექნიკური შესაძლებლობების სამეცნიერო საქმიანობისათვის გამოყენებისათვის. გადაწყეტილებები მიიღება ხმათა უმრავლესობით. გადაწყვეტილების შეჩერების უფლებამოსილება აქვს აკადემიურ მენეჯერს. საბჭო ვალდებულია თვითონვე შეიმუშაოს და დაამტკიცოს მიღებული გადაწყვეტილების იმპლემენტაციის მეთოდიკა და გზები, განსაზღვროს გადაწყვეტილების შესრულებაზე პასუხისმგებელი პირი.


კლინიკის სამედიცინო სამსახური
ხელმძღვანელი - კლინიკური მენეჯერი 
გაერთიანდება შემდეგი მიმართულებები:
ანასტეზია და რეანიმაცია
გადაუდებელი ქირურგია 
გეგმიური ქირურგია
ნეიროქირურგია 
ტრავმატალოგიადა ორთოპედია
გინეკოლოგია
მეანობა
უროლოგია
ოტოლარინგოლოგია
ოფთალმოლოგია
კარდიოლოგია/კარდიოქირურგია
ენდოვასკულარული/სისხლძარღვთა ქირურგია
ბავშვთა ქირურგია
პედიატრია
თერაპია
ნევროლოგია
რადიოლოგია
ლაბორატორია
სისხლის ბანკი
რეაბილიტოლოგია
პატოლოგანატომია/მორფოლოგია
ემერჯენსი
და ა.შ.
კლინიკური მიმართულებების გამაერთიანებელი შეიძლება იყოს აკადემიური კათედრები და არა ადმინისტრაციული ერთეულები
თითეულ მიმართულებას ეყოლება წამყვანი სპეციალისტები რომლებიც დაინიშნებიან კლინიკური მენეჯერის წარდგინებით და მათი უფლებამოსილება იქნება მიმართულების სამედიცინო შემთხვევვების მართვის განხორციელება და კონტროლი. ასევე აკადემიურ საქმიანობაში ჩართულობის უზრუნველყოფა. ამასთან ისინი თავისუფლდებიან როგორც ადმინისტრირების პასუხისმგებლობიდან ასევე სამედიცინო შემთხვევების იურიდიული და ფინანსური კომპონენტის მართვის პასუხისმგებლობიდან

 კლინიკის ადმინისტრაციული ერთეულები
(განყოფილება, დეპარტამენტი, რგოლი, სამსახური...)
ხელმძღვანელი - დირექტორი
მიმართულებები:
სტაციონარული
ამბულატორიული
გადაუდებელი სერვისების(რეანიმაცია, ანესტეზია, ემერჯენსი)
ბავშვთა/სამეანო
საოპერაციო/შესახვევები
თითეულ ადმინისტრაციულ ერთეულს მართავს მენეჯერი რომელიც პასუხისმგებელია როგორც სამედიცინო შემთხვევების ფინანსურ და იურიდიულ კომპონენტზე ასევე თანამშრომელთა მართვის ადმინისტრირებაზე(სამედიცინო დოკუმენტაციის დროული და შესაბამისი წარმოება, მორიგეობის გრაფიკები და სამუშაო დროის კონტროლი. 
 
საექთნოდა სან/გიგგიენისადა ეპიდემიოლოგიური სამსახური
ხელმძღვანელი - მთავარი ექთანი
ადმინისტრაციული ერთეულების შესაბამისად - უფროსი ექთნები და დიასახლისები
ეპიდემიოლოგი
გარემოს დაცვის მმარტველი(ეპიდემიოლოგი#2)

ხარისხის მართვის სამსახური
ხელმძღვანელი - ხარისხის მართვის მენეჯერი
ადმინისტრაციული ერთეულების მენეჯერები
დამკვეთთან ურთიერთობის მენეჯერები
პაციენტების უფლებების დაცვის მენეჯერები(ფსიქოლოგები).კომპეტენცია -  პაციენტებთან და მათ ახლობლებთან ურთიერთობა. თანამშრომელთა ფსიქოლოგიური მდგრადობისა და პოზიტიური მოტივაციის უზრუნველყოფა.
სამსახური ასევე უზრუნველყოფს თანამშრომელთა ყწყვეტი განათლების კომპონენტის კონტროლს, აკადემიური განათლების ხარისხის კონტროლს(სპეციალისტი ინიშნება აკადემიური მენეჯერის წარდგინებით 

ფინანსური, ეკონომიკური, სერვისების სამსახური
ხელმძღვანელი - ფინანსური მენეჯერი
მიმართულებები:
ბუღალტერია
შესყიდვების ა და ლოჯისტიკის განყოფილება
კვების ბლოკი(კაფე, მზა საკვების მიღებისა და განაწილების განყოფილება)
საწყობი
აფთიაქი (შედგება -სააფთიაქო საწყობი, სარეალიზაციო დარბაზი, დოზირების სამსახური(ამზადებს მედიკამენტებს თითეული პაციენტისათვის(ექიმის დანიშნულების შესაბამისად) და მიაწვდის თითეულ პაციენტსა და მიმართულებას ვაიზერების მეშვეობით)რომელიც იმყოფება კლინიკური ფარმაკოლოგის მეთვალყურეობის ქვეშ)
რეგისტრატურა - ჩამოყალიბდება სერვისების მიწოდების ერთი ფანჯრის პრინციპის გათვალისწინებით.
იურიდიული განყოფილება


ტექნიკური უზრუნველყოფისა და სამეურნეო სამსახური
ხელმძღვანელი - ტექნიკური მენეჯერი
პროგრამული უზრუნველყოფის განყოფილება
ტექნიკური/საინჟინერო განყოფილება
სამეურნეო განყოფილება

    თითეული სამსახურის დაკომპლექტება მოხდება შესაბამისი ხელმძღვანელების წარდგინებით
თანამშრომელთა რაოდენობა დამოკიდებული იქნება კლინიკის მართვის პროგრამული უზრუნველყოფის ხარისხზე(სრულყოფილი პროგრამა=ნაკლები თანამშრომელი). მიზანშეწონილია რომ პროგრამა რომელიც გააერთიანებს კლინიკის ყველა კომპონენტს შეიქმნას კლინიკის IT ჯგუფის მიერ.
კლინიკის საშუალო სამედიცინო რგოლის დაკომპლექტება განხორციელდება კენეტ ვოლკერის გადამზადების ცენტრის მიერ. ასევე მოხდება მათი შერჩევა შეფასება და დატრენინგება. კონტრაქტორი ასევე იღებს პასუხისმგებლიბას ერთი წლის განმავლობაში მოამზადოს მენტორების გარკვეული რაოდენობა(5) და გააკონტროლოს საექთნო სამსახურის მუშობის ხარისხი.
ჩამოყალიბდება უმცროსი ექიმებისა და ექთნის დამხმარის სტრუქტურა.
ყველა თანამშრომელთან გაფორმდება ინდივიდუალური ხელშეკრულება
ანაზღაურების სისტემა იქნება შერეული ხასიათის (გამომუშავებითი და ფიქსირებული) და განისაზღვრება სამუშაო საათის ღირებულების მიხედვით.
ექიმ სპეციალისტებისა და მიმართულებების წამყვანი სპეციალისტების ანაზღაურება იქნება გამომუშავებითი.
არასამედიცინო პერსონალისა და ადმინისტრაციის ფიქსირებული ხელფასები გამოითვლება რეგიონში არსებული საშუალო მაჩვენებლების მიხედვით
საწარმოს ფინანსური სისტემის ჩამოყალიბება შესაძლებელი გახდება საინჟინერო და ინფრასტრუქტურული კომუნიკაციების ფორმირების შემდეგ
(გამოითვლება სავარაუდო არაპირდაპირი ხარჯები რაც იქნება ფინანსური სისტემისა და დაგეგმარების არითმეტიკული საფუძველი)
[bookmark: _GoBack]
მიზანშეწონილია აჭარის ჯანდაცვის სამინისტროს ეგიდით ჩატარდეს (სექტემბერი) სამედიცინო კონფერენცია თემაზე:
 ბათუმის რესპუბლიკური საავადმყოფო - საუკუნოვანი გამოცდილება. საქმიანი აწმყო. პერსპექტიული მომავალი.
რომელზეც მოწვეული იქნებიან როგორც რეგიონის ასევე ქვეყნისა და ქვეყნის საზღვრებს გარეთ მოღვაწე სამედიცინო დარგის სპეციალისტები. ღონისძიება შესაძლებლობას მოგვცემს გავაცნოთ კოლეგებს ჩვენი გეგმების შესახებ და გავიზიაროთ დარგში არსებული სიახლეები.


